
ukioqalersimanermut tunngatillugu, qamuteralaat sunngiffimmi, angallannermi 

inuussutissarsiorlunilu angallatitut atorneqartarmata naammaginartumik 

inissiisoqarsinnaanersoq apeqquserneqarpoq. N aalakkersuisunit akissuteq aateq arnerminnut 

atatillugu tulliuttut allannguutissatut siunnersuutigineqarput: 

Qamuteralannik ingerlatsisinnaanissamut ukiunut piumasaqaatip 

allanngortinnissaa pillugu apeqqutip, aqqusinertigut angallannermut 

suliassaqarfimmi ajornartorsiutit pillugit suleqatigiissitaliap suliaqarnerani 

ilannguteqqullugu, Naalakkersuisut peqquneqarnissaat pillugu Inatsisartut 
aalaj angi ifjigisassaattut siunner suut" 

Ataatsimiititaliap siunnersuummik suliarinninnera 
Naalakkersuisut allannguutissatut siunnersuutaanut qamuteralannut ATV-nullu 

ingerlatsisinnaanermut maleruagassanik suliaqartussanik atorfilittanik suleqatigiissitaliamik 

pilersitsisoqareersoq qamuteralannillu ingerlatsisinnaanissamut allagartaqarnermut qassinik 

ukioqalereersimanissamut apeqqut suliaqartussat nalilersugaannut ilaasut Naalakkersuisunit 

ilisimatitsissutigineqartoq ataatsimiititaliamit maluginiarneqarpoq. Suliaq annertuumik 

pingaartinneqartoq Naalakkersuisunit ilisimatitsissutigineqarpoq. Suleqatigiissitalialli suliaat 

qaqugu naammass1mssaa 

allaqqanngilaq. 

naatsorsuutigineqarnersoq allannguutissatut siunnersuummi 

Kingusinnerpaamik ukiakkut 2023-mut suleqatigiissitaliap suliaminik 

naammassinnereersimanissaa Naalakkersuisunit qulakkeerneqassasoq ataatsimiititaliamit 

napertuutsinneqarpoq, siuliinimi taaneqartut eqqarsaatigalugit, Inatsisit 

allanngortinneqarnissaa Rigsmyndighedimit suliarineqartussaammat. 

Danmarkimi 16-inik ukioqaraanni knallertsinik ingerlatsisinnaanissaq periarfissaasoq 
si unnersuuteq artumi t innersuussutigineq arpoq. 
Danmarkimi knallertinik ingerlatsisinnaanissamut allagartaqarnissaq, ikiueqqaarnissamut 
pikkorissarsimanissaq, nalunaaquttap akunnerini 30-ni atuartinneqarsimanissaq kiisalu 
ingerlatsinissamut atuagarsorluni ingerlatsillunilu misilitsinnermi angusisimanissaq 
piumasaqaataasoq Naalakkersuisut akissuteqaateqarnerminni oqaatigaat. 
Kalaallit Nunaannili qamuteralannik, nalunaaquttap akunneranut 100 kilometerit sinnerlugit 

ingerlasinnaasunik, ingerlatsisinnaanissamut allagartaqarnissaq piumasaqaataanngitsoq 

N aalakkersuisunit maluginiarneqarpoq. 

Ullumikkut qamuteralaat sukkassutsimikkut 30 km/t-it sinningaatsiarlugit ingerlasinnaaneri 

eqqarsaatigigaanni, aqqusinertigut angallannermi isumannaallisaaneq eqqarsaatigalugu 

qamuteralaat motorcykelimut biilinulluunniit assersuunneqarsinnaapput. Qamuteralaat 

sananeqarnerini oqimaassutsimikkut sukkanerpaaffissamikkullu assigiinngitsorujussuusarneri 

ataatsimiititaliamit maluginiarneqarpoq. Qamuteralaat ilusilerneqarnermikkut 

piginnaassusiisigullu annertuumik ass1g11nngittarneri eqqarsaatigalugit maannakkut 

malittarisassanik nalilersuinermi ilanngullugit tamakkua nalilersorneqarnissaat tamanna 

tunngavigalugu ataatsimiititaliamit Naalakkersuisunut kaammattuutigineqassaaq. 

Qamuteralaat aalisarnermik, piniarnermik nunalerinermillu inuussutissarsiuteqarnermi 

annertunerusumik atorneq arsinnaanissaannut periarfissaliinissaq eq q arsaatigalugu 

malittarisassat nalilersorneq artariaq artut ataatsimiiti taliaq isumaqarportaaq. 

Takornariaqarnermi suliaqartut "meeqqanullu qamuteralaat" immikkut ittumik 

akuersissuteqarfigineqarnissaat periarfissiuunneqartariaqartut ataatsimiititaliamittaaq 

kaammattuutigineqarpoq. Qassinik ukioqalersimanissamut malittarisassat aqqusinikkullu 

angallannermi isumannaallisaaneq immikkoortillugit nalilersuisoqarsinnaanngitsoq, ukiunillu 

appaasoqarnissaanut inatsisitigut killissarititaasunik allatulli naliliiffigineqartariaqartut 

assigalugit naliliisoqartariaqartoq ataatsimiititaliaq isumaqarpoq. 

Tamanna tunngavigalugu ataatsimiititaliamit inassutigineqarpoq 

• Suleqatigiissitami qassinik ukioqarnissamik piumasaqaammut apeqqut 

Naalakkersuisunit pingaartillugu nanginneqassasoq, 

• Naalakkersuisut sulinermini ataatsimiititaliap nalilersuinera ingerlateqqissaagaa 

aamma 
• Kingusinnerpaamik ukiakkut 2023-mi ataatsimiinnissamut angallannermut inatsimmik 

allannguinissamut siunnersuutip ilalerneqarnerata akuersissutigineqarnissaa 

saqqummiunneqassasoq 

Ataatsimiititaliap inassuteqaataa: 
N aalakkersuisunit allannguutissatut si unnersuutigineq artoq ataatsimiititaliamit 

isumaqatigiittumit akuersissutigineqarnissaa inassutigineqarpoq 

3 

UP A2022/123. 
J.nr.: 01.37.01.03-00171 
J.nr.: 01.25.0l/22FM-LABU-00123 



20.05.22 UPA2022/123 

Taamatut oqaaseqarluni isumaliutissiissummillu allassimasutut paasinnilluni matumuuna 
ataatsimiititaliap siunnersuut aappassaaniigassanngortippaa. 

Mariane Paviasen 

ens Kristian Therkelsen 

